
 Eximiæ ſpei, Præ= 
claræqúe indolis adole- 
ſcentibus GEORGIO, 
VALENTINO & VITO 
fratribus, Integerrimi ac 
honeſtiſsimi Viri D. GE- 
ORGII LONNERSTA= 
DII, Præpoſituræ Num= 
burgenſis Præfecti, 
Filijs. 
M. Stephanus Riccius 
S. P. D. 
PLurimum intereſt, 
qui liberalis doctri= 
næ ſunt ſtudioſi, in 
Ciceronis cum alijs 
omnibus ſcriptis, 
tum præcipuè cpi= 
ſtolis diligentem nauare operam. 
Hæ enim non tantum ad Stylum, 

 EPISTOLA 
qui optimus dicendi effector, atq 
Magiſter eſt, formandum & ritè 
exercendum vim habẽt maximam. 
ſed animum quoq grauiſsima= 
rum rerum cognitione augent. Fa= 
tentur namque fere, qui bonarum 
artium ſtudijs imbuti humanita= 
tem colunt, cum ad Epiſtolas Ci= 
ceronis recurrunt, tantum ſe ibi 
eximia cum ſapientia coniunctæ 
prudentiæ copiam inuenire, quan= 
tam vnquam humana aſſequi indu= 
ſtria poſſe videatur. 
Nec verõ ſententiæ huius nullæ 
ſunt rationes, ſiquidem in iſtis co= 
dicillis (vt res ampliſsimas arctiſsi= 
me conſtringam) Primum conti= 
nentur dubiarum aliquot de rebus 
grauiſsimis quæſtionum adeo feli= 
ces & rotundæ deciſiones, ijs vt le= 
ctis generoſa mens non poſsit non 
mirificè affici, quando non tantum 
maximis de negotijs rectè erudi= 
tur, 

 DEDICATORIA. 
tur, ſed inſuper velut Ariadnes 
filo inſtituitur, cuius poſtea ductu 
ſimiliter de quibuslibet quantum= 
uis perplexarum diſputationum 
facile ſe expediat labyrinthis. 
Deinde plærarumque, quibus 
cum ſolet humanus conflictari a= 
nimus, ægitudinum remedia ibi= 
dem plurima ſimul & præſtantiſsi= 
ma fideliſsimè monſtrantur. Siue 
enim luctus ab aduerſa fortuna, ſi= 
ue mali futuri motus, ſiue indigna= 
tio ob offenſam, ſiue ex æmulatio= 
ne ortum odium: ſiue alius qui= 
cunq affectus cordi vulnus inflix= 
erit, reperies hîc ſingulis accom= 
modata morbis efficaciter ſanan= 
dis medicamenta omnium, quæ 
philoſophia ſaltem exhibere po= 
teſt, præſentiſsima. 
Denique habet earundem lite= 
rarum aſsidua tractatio plurimum 
momenti ad honeſtatis, virtutiſq 

 EPISTOLA 
quam Græci καλοκαγαθιαν nomi= 
nant, ſtudium in animis confirman= 
dum, ſicut experiuntur, quicunq 
eam in rem ſeriò incumbunt. Itaq 
non immeritò ſummis quibuſque 
viris tanto amore dignæ iudican= 
tur, nunquam vt è manibus depo= 
ni debeant, verum hæc vtilitas ad 
ætatis prouectæ, nec humanarum 
rerum ignaros homines potiſsi= 
mum pertinere videtur. 
Pueris autem & adoleſcenti= 
bus vel hoc nomine multum in his 
ſcriptis operæ, temporisúe ponen= 
dum erit, vt facultatem ſibi com= 
parent expeditam nulla, aut quam 
minima reprehenſione, & errore 
ſcribendi Epiſtolas. Nam eſſe li= 
terarum quoque ſuum quoddam 
artificium, ex earum liquet defini= 
tione, qua cum familiaribus collo= 
quijs amicorum, imprimis docto= 
rum, bonorumqúe, quorum veſti= 
gijs 

 DEDICATORIA. 
gijs iuuentutem inſiſtere decet, 
conferuntur. Cum enim ij ſermo= 
nis culturam, etiam quando priua= 
tim inter ſe conferunt, non penitus 
omnem negligant, ſed maximope= 
re huc ſpectent, vt quemadmo= 
dum in orationibus ipſis & geſti= 
bus, ita etiam in verbis per omnia 
pro rerum, quas tractant, dignita= 
te, quoad eius fieri poteſt, deco= 
rum ſeruent & tueantur, quis ne= 
get æqualem vel potius maiorem 
in Epiſtolis quoque diligentiam 
requiri? 
Etſi autem, quæ apud Rheto= 
res de orationibus componendis 
traduntur præcepta, præſertim ge= 
neralia, interdum etiam ad epiſto= 
las non inconcinnè applicantur, 
tamen quod vtriuſq generis ſui 
ſunt limites, quos tranſilire nequa= 
quam liceat, vt diſcrimen tene= 
atur, equidem haud dubito, quin 
)( 4                                      de ſolo                                  

 EPISTOLA 
de ſolo id Cicerone accurata at= 
tentione perſpici, & prudente ad= 
hibita imitatione obſeruari opti= 
mè poſsit, idq eò magis, quò mai= 
or in Epiſtolis deprehenditur li= 
bertas, quæ formis & legibus cer= 
tis aſtringi vix queat. 
Porrò Ciceronem vnum eſſe, 
qui cum in hac tum alijs etiam E= 
loquentiæ partibus principem ob= 
tineat locum, nemo inficias puto 
ibit. Quare iure inſignem profectò 
laudem merentur, qui in hoc maxi= 
mo autore illuſtrando plurimum 
elaborant, ſed melius ſibi proſpici= 
unt, qui ab alijs hac ratione adiuti 
tanti oratoris cum ſapientiam tum 
eloquendi vim in ſuum transferre 
vſum legitimè ſtudent: id quod 
omnes bonarum literarum ſtudio= 
ſos indefeſſo labore facere par eſt. 
Quare ante nouennium primum 
librum Epiſtolarum familiarium 
Ciceronis 

 DEDICATORIA. 
Ciceronis in vſũ iuuentutis ſcho= 
laſticæ Germanicè pro mea virili 
redditum edidi. Quia verò deſide= 
rabantur exemplaria, rogatus ſum 
vt recognoſcerem & augerem, 
quò libellus ſtudioſis eloquentiæ 
eſſet gratior. Curaui igitur exem= 
plaria recudi, addidiq ſequentes 
tres libros, quos ſub veſtri nominis 
auſpicio in publicũ diuulgo. Vo= 
lui enim huius libelli æditione vos 
primum adhortari, vt in eo non ſi= 
tis tardi, in quo omnis vis omnium 
ſtudiorum veſtrorum vertitur, vt 
ſcilicet fideliſsimis monitis veſtri 
præceptoris, Reuerẽdi viri, pieta= 
te, eruditione & virtute præſtantis 
M. Stephani Theodori, obtempe= 
retis: quo autore ſtudia inſtituere, 
fformare, & corrigere poſsitis, me= 
mores optimæ ſententiæ Cicero= 
nianæ, nullam artem literis ſine in= 
terprete & ſine aliqua exercitatio= 
)( 5                                   ne per= 

 EPISTOLA 
ne percipi poſſe, omnesq artes do= 
ctorem ac lumen deſiderare. Sitis 
igitur macte virtute, hoc eſt, pergi= 
te inſtitutum vrgere: literis opti= 
mis, quibus initiati eſtis, animos 
excolite, vt inter reliquas beſtias 
vel homines eſſe agnoſcamini, & 
ne vos, veſtrumq honeſtiſsimũ pa= 
rentem ſumptuum factorum pœ= 
niteat, prouidete: neq fallatis pa= 
triæ, patris, amicorumq veſtro= 
rum expectationem, quam conci= 
taſtis, cum vos olim vel in admini= 
ſtranda Repub. vel in docenda re= 
ligione, aut dicendo iure ſibi pro= 
futuros eſſe confidant. Proinde 
quod optimus & præſtantiſsimus 
pater filio præceperat, quem Athe= 
nas ad perdiſcendam philoſophi= 
am miſerat, idem vobis quoq di= 
ctum putate: memineris, ne dede= 
cores & vrbis authoritatẽ & ma= 
giſtrorum. 
Deinde 

 DEDICATORIA. 
Deinde volui etiam huius libel= 
li, quantumuis exigui, diuulgatione 
ſingularis meæ beneuolentiæ ſig= 
nificationem erga patrem veſtrum, 
clariſsimum virum ædere: volui 
tandem vobis veluti digito mon= 
ſtrare, quanam ratione tanti ora= 
toris ſcripta, qualis fuit Cicero, 
in noſtram linguam rectè conuerti 
poſſunt. Quod exercitium etſi à 
multis parui fiat, aut planè con= 
temnatur, tamen hanc habet vtili= 
tatem, vt puer interuertendum pri= 
mum penitius cogatur conſide= 
rare autoris ſententiam, Deinde 
ſelectiſsima verba germanica, qui= 
bus propriè ſingulas periodos ex= 
primat, eligere. Non dicam, quem 
fructum ex hoc exercitio percipe= 
re queat puer, cum aliquando in 
aulis magnorum regum & princi= 
pum latinas epiſtolas, quæ trans= 
mittuntur ab alijs, ſubito ſciat 
quàm 
 

 

 

 

 

 

 

 

 

 

 

 



ORDA16 D584                                                                                                                      Widmung:  )(2r– )(7r  

)(6v 

 EPISTOLA 
quàm maximè proprijs & idem ſi= 
gnificantibus verbis reddere ver= 
naculo ſermone, in quo ſtudio 
multi frigent, pauci ſunt felices. 
Hortor igitur vos pro amicitia, 
quæ mihi cum veſtro clariſsimo 
parente per aliquot annos inter= 
ceſsit, vt hunc meum exiguum la= 
borem non modò boni conſulatis: 
ſed vt, quam ſemel felici auſpicio 
& alacri animo ingreſsi eſtis viam, 
ne vnquam vlla deterriti difficul= 
tate deſeratis: ne patria ſolum ac 
Reſpublica, verumetiam Eccleſia 
Chriſti, ad quam iuuandam omni= 
bus officijs præcipuè nati ſumus, 
in exoptatiſsimo ſtudiorum ve= 
ſtrorum fructu aliquando velut 
acquieſcat & lætetur. His valete 
in Chriſto, qui veſtra ſtudia gu= 
bernet, parentemq veſtrum diu 
incolumem conſeruet. 
Datæ 

 DEDICATORIA. 
Datæ ex præpoſitura Lyſſena, 
Anno ſalutis M. D. LXXVIII. 
Die XXV. Aprilis, quo ante XVI 
annos. Illuſtriſs. princeps FRI= 
DERICVSVVILHEL= 
MVS Dux Saxoniæ, IOHAN= 
NIS VVILHELMI Ducis 
Saxoniæ filius, VVimariæ paulò 
ante horam XI. antemeridianam 
natus eſt, quem Deus æternus Pa= 
ter Domini noſtri Ieſu Chriſti, ad 
nominis ſui gloriam, ad doctrinæ 
veræ conſtantem propagationem, 
& totius Ducatus Saxonici tran= 
quillitatem per Spiritum San= 
ctum diu protegat & gu= 
hernet. 
AMEN. 
 

 

 

 


